
GOUVÈNÈ CUOMO ANONSE YON AKÒ AK LIDÈ PALMANTÈ POU KREYE YON FON DEVLOPMAN 

EKONOMIK NAN NORTH COUNTRY 

 

Apeprè $2 milyon chak ane pou pwojè nan Konte St Lawrence respekte angajman ki te pran nan 

rezolisyon konfli tè St Regis la 

 

Gouvènè Andrew M. Cuomo jodi a te anonse yon akò ak lidè palmantè pou kreye yon nouvo fon 

devlopman kap la pou estimile aktivite ekonomik nan Rejyon Nò Peyi a (North Country). Akò a pèmèt 

benefis ki fèt apre tout depans sou vant yon blòk kouran idwo elektrik ki pa sèvi eki soti nan Izin Kouran 

Idwo Elektrik St. Lawrence-Franklin D. Roosevelt New York Power Authority (NYPA) a pral itilize pou 

devlopman ekonomik nan Konte St. Lawrence. Itilizasyon benefis $2 milyon dola apeprè yo prevwa sou 

yon lane respekte tou angajman ki te pran nan kad rezolisyon konfli tè St Regis ki fenk anonse a pou yo 

ka peye Konte St. Lawrence nan kad ansanm dispozisyon jeneral yo ki solisyone pwoblèm nan.  

 

“Akò sa ajoute yon lòt dimansyon nan efò nou yo pou estimile devlopman ak kwasans ekonomik nan 

Rejyon Nò Peyi a” te deklare Gouvènè Cuomo. “N ap pran nan kantite kouran idwo elektrik rejyon an ki 

pa sèvi, pou nou kapab remanbre ekonomi an nan Rejyon Nò a, envesti nan biznis lokal epi ede kreye 

dyòb ak nouvo opòtinite pou Nouyòkè nan Konte St. Lawrence. Mwen vle remèsye lidè yo nan lejislati a 

ansanm ak pil ak pakèt lidè lokal yo ki te mete ansanm pou sipòte pwopozisyon enpòtan sa.” 

 

Nan kad akò ki jwenn ak lidè lejislatif eta pou nouvo lwa a, jiska 20 megawat (MW) kouran idwo elektrik 

ki genyen kounye a nan kad kontra ak Massena Electric Department (MED) pou “sou-distribisyon” bay 

biznis ki kalifye, pral espwate tou pou devlopman ekonomik zòn nan apati benefis ki reyalize apre tout 

depans sou kouran ki vann nan mache elektrisite angwo a. 

 

Benefis apre tout depans yo, oswa “resèt” yo, pral sèvi pou bay sibvansyon pou antrepriz nan Konte St. 

Lawrence kap soti nan yon Fon Devlopman Ekonomik Rejyon Nò New York. Lwa a kreye yon òganis – 

Northern New York Power Proceeds Allocation Board—ki pral rekòmande sibvansyon yo ki soti nan fon 

an sou baz kritè legal, tankou envestisman kapital ak dyòb. Konsèy Administratè NYPA a pral konsidere 

rekòmandasyon yo anvan li bay sibvansyon.  

Depi lane 2012, MED te libere 20MW yo pou sou-distribisyon nan biznis, pou yon pri sou baz sa l koute, 

nan tèt ansanm ak St. Lawrence River Valley Redevelopment Agency (RVRDA), Lawrence County 

Industrial Development Agency Local Development Corporation (IDA), ak North Country Regional 

Economic Development Council. Valè kouran an sou fòm lajan pral sèvi tou pou kounye a nan kad nouvo 

lwa a. Toulede RVDA ak IDA pral ede nan jere fon an epi pral fè kòmantè sou demann sibvansyon nan tèt 

ansanm ak NYPA ak Empire State Development Corp. 

 

Jonathan Putney, Prezidan Konsèy Lejislatè Konte St. Lawrence la, te di konsa, “Akò sa pou bay megawat 

valè lajan sou fòm plizyè milyon dola chak ane make kòmansman yon nouvo chapi nan remanbre 

ekonomi nou an atravè kreyasyon nouvo dyòb nan kominote nou an. Akò toulede kan sa kreye nouvo 

chimen opòtinite ekonomik pou sitwayen nou yo epi mwen vle remèsye Gouvènè Cuomo ak tout lòt lidè 

ki patisipe nan ede pou jwenn fon devlopman ekonomik sa yo nan zòn nou an.”  

 

Robert O. McNeil, Prezidan St. Lawrence River Valley Redevelopment Agency, te di konsa, “River Valley 

Redevelopmant Agency ap travay depi prèske kat lane pou pote vale lajan kouran devlopman eonomik 

nou an nan rejyon sa, yon bagay ki posib jounen jodi a. Nou felisite Gouvènè a ak lejislatè eta nan zòn 

nou an dèske yo travay ansanm pou reyalizasyon sa epi nou espere ede nan maksimize benefis lokal yo 

kap soti nan nouvo resous inik sa.” 

 

Patrick J. Kelly, chèf direksyon St. Lawrence County Industrial Development Agency, te di konsa, “Anons 

jodi a ogmante pou anpil zouti ki genyen pou pote dyòb ak envestisman nan Konte St. Lawrence. Nou 

apresye efò pèmanan Gouvènè Cuomo sou devlopman ekonomik epi nou kontan anpil pou n travay ak 

New York Power Authority ak Empire State Development pou fè resous sa yo travay.” 

 

Gil C. Quiniones, prezidan direktè egzekitif, te di konsa, “Akò Gouvènè Cuomo te lanse a pou mete sou 

fòm lajan St. Lawrence Economik Development Power a se yon kokenn devlopman, kap founi eta a ak 

Konte St. Lawrence lòt mwayen pou kite kouran sa pou devlopman ekonomik. Sa koresponn tou ak efò 

Power Authority ap fè nan kad yon revizyon yon akò 10 lane ki gen rapò ak lisans fonksyònman federal 

St. Lawrence/ FDR kap fèt kounye a pou jwenn plis opòtinite devlopman ekonomik nan pwojè a.”  

 

Y ap pran 20 MW la nan enèji idwo-elektrik yo te vann anvan ba itilizatè ki deyò eta a, eki te tounen 

jwenn Eta New York nan moman yo tap bay lisans federal ankò nan pwojè St. Lawrence FDR la. 

 

Lwa sou Distribisyon Proceeds Northern New York Power a menm jan ak lwa ki te kreye nan lane 2012 

pou itilizasyon kouran idwo elektrik ki pa sèvi nan NYPA’s Niagara Power Project pou devlopman 

ekonomik nan Rejyon Lwès New York. Sa abouti nan apwobasyon plis pase 20 sibvansyon pou antrepriz 

nan rejyon sa.  

 

Northern New York Power Proceeds Allocation Board la pral gen ladann senk manm ki jwenn 

nominasyon yo nan men Gouvènè a. Dapre lwa a, twa nan manm yo dwe rezide nan Konte St. Lawrence.  

 

Senatè Patty Ritchie te di konsa, “Li enpòtan anpil pou itilize chak resous nou genyen pou estimile 

devlopman ekonomik ak kreye dyòb, epi pandan dènye kat lane yo, mwen travay ak kominote nan 

Rejyon Nò a pou dirije resous NYPA sa yo pou fasilite kreyasyon travay ak kwasans ekonomik nan Konte 

St. Lawrence. Mwen felisite Gouvènè Cuomo sou akò sa epi m espere kontinye travay bò kote li, ak 

patisipasyon kominote lokal yo, pou ede konstwi ak ranfòse ekonomi Rejyon Nò a.” 

 

Manm Asanble Addie Russell te di konsa, “Mwen kontan Konte St. Lawrence pral kapab pou kounye a 

reyalize benefis ki soti nan valè sou fòm lajan 20 megawat yo. Sèl chans sa pou Konte St. Lawrence pral 

founi dola ki nesesè anpil yo pou developman ekonomik. Akò a, ki kreye 2 milyon dola chak ane atravè 

monetizasyon kouran, ouvri pòt la pou nouvo enfrastrikti, nouvo devlopman ak espansyon biznis, 

kreyasyon nouvo dyòb enpòtans ki se kle pou aktivite ekonomik ak kwasans nan konte a.” 

 

Senatè Betty Little te di konsa, “Nouvo apwopriyasyon chak ane sa pral founi yon kokenn boustè nan 

ekonomi Konte St. Lawrence. Se yon itilizasyon entelijan resous finansye ki disponib atravè kouran idwo 

elektrik nan benefis kominote biznis lokal ki bezwen kalte èd ekonomik sa.” 

 

Senatè Joseph A. Griffo te di konsa, “Mwen kontan Gouvènè Cuomo rekonèt St. Lawrence FDR Power 

Project dwe toujou nan benefis kominote kap resevwa li yo. Akò sa bay Rejyon Nò a fleksiblite pou l 

vann pòsyon ki pa sèvi li a nan yon 20 megawat kouran yo te pwomèt ak itilizasyon resèt yo nan inisyativ 

devlopman ekonomik, sa ki te yon gwo nesesite nan Konte St. Lawrence. Alòske New York Power 

Authority pral pran dènye desizyon sou distribisyon sibvansyon, mwen espere yo pral respekte 

rekòmandasyon nouvo Northern New York Power Proceeds Allocation Board yo. Mwen rete kwè abitan 

lokal anpil fwa konnen bezwen imedya yo, kidonk m espere gen yon relasyon pwodiktif ant NYPA ak 

nouvo konsèy la. Mwen rete kwè nou ka rezoud lòt gwo pwoblèm distribisyon kouran nan avantaj 

rejyon an.” 

 

Manm Asanble Janet L. Duprey te di konsa, “Pwopozisyon Gouvènè a pou distribiye plizyè milyon dola 

nan lajan sibvansyon anplis pral bay yon chans pou biznis agrandi epi kreye dyòb. Mwen kontan ak yon 

lòt pwogram pou ede biznis Rejyon Nò lokal nan devlopman ekonomik ak kreyasyon dyòb.” 

 

Jij Eugene L. Nicandri, yon administratè NYPA ak rezidan nan Massena, te di konsa, “Lwa sou Proceeds 

Northern New York la pral kontinye soutni valè estraòdinè pwojè St. Lawrence-FDR la pote nan Rejyon 

Nò a kòm yon fondasyon pou ekonomi zòn nan. Gouvènè Cuomo ak lejislati eta a dwe jwenn konpliman 

pou efò san pran souf yo pou vini ak lwa sa.” 

